
Ingerlatsiviit Namminersorlutik Oqartussanit pigineqartut Grønlands Erhverv-imit 

ilaasortaajunnaartinneqarnissaannut Naalakkersuisut peqquneqarnissaannik Inatsisartut 

aalajangiiffigisassaattut siunnersuut. 

(Inatsisartunut ilaasortaq Pele Broberg, Naleraq) 

 

Nukissiorfiit, Asiaq Misissueqqaarnerit, allallu immikkoortortaqarfiit Namminersorlutik Oqartussat 

ataanniittut, Grønlands Erhverv-imit ilaasortaajunnaartinneqarnissaannut Naalakkersuisut 

peqquneqarnissaannik Inatsisartut aalajangiiffigisassaattut siunnersuut. 

(Inatsisartunut ilaasortaq Pele Broberg, Naleraq) 

 

Susassaaleqineq ersareqaaq, asuli allamiuluartitsiniaaneq ersareqaaq, inuiaqatigiinnut kamassamik asuli 

akeqqersortitsiniarluni siunertaqarneq ersareqaaq. 

Qulaaniit aqutserusunneq malunnarsiartorpoq tassaarpasileriartortoq Naleqqap 

suleriusererusuleriartungaa. 

Suliffeqarfiit allaat aalajagersaavigerusulerlugit sumut kikkunnullu ilaassannginnersut. 

Taavamita suna tullinnguutilerpaat? Inatsisartut imannak imatulluunniit suliaqassanngillat? Naalakkersuisut 

nammineq naalakkersuisoqarfitik aaliangersinnaajunnaarlugit?  

Usimi kingulleq taasara aamma piumasarerusukkaat inatsisartutigoorlugu, naalakkersuinermut periutsit 

avaqqullugit. 

Tamakku eqqarsartaatsit qallorneqartut ernumaammernanngitsuunngillat ingatsikkaluttuinnarmata, 

siunissarlu ernumaammernartarpoq nunarsuup sinnerani ingasaassinialeraluttuinnartumik nipi maanna 

aamma maani assiguleraluttuinnarmat, isumalu illersorneqarsinnalersarniaannarlugu suulluunniit isummat 

naggasertarlugit “nunap inui pillugit”, kikkut tamaasa allatut isumallit kukkunerarlugit. 

Naleqqap siulittaasuata nammineq facebook-ikkut livernermini sapaat 12/10-25 nal.20:10 missaa partiit 

pingasut naqissuserpai inuusuttatta toqoraanissaat tapersersoraanngooq, taasai tassaapput: Demokraatit, 

Siumut kiisalu Atassut. 

Sakkutooqarneq pillugu isummasi allaanerummata imaanngilaq toqoraanissaq tapersersoripput, 

uanngaanniillu toqqaannaq oqariartorfigerusullusi, kiisami kanngusulluta taamannak inuiaqatigiinnut 



 
oqaatsit nerliunneqartut amiilaarnangaarmata uppernarseqqiinnarlugu; taannaqaana 

suleqatikkumiaattarput, taannaqa tamaanga ullumikkut killittoqarpoq. 

Taamaammat siunnersuutit ima ittut qiviaannarlutigit Atassummiit toqqaannaq itigartitsinissarput 

pissusissamisoorneruvoq, aamma soqutiginngilarput kingorna facebook-imi eqqunngitsumigaasiit Naleqqap 

siulittaasuanit saqqummiunneqaatigigaluarutsigu, tamannami nalinginnaasuinnanngortutullusooq 

ilingaluttuinnarmat, inuiaqatigiinnit akeqqerfigineqarnissarput nammineq aallartitarinnginneraataa 

isiginnaartartuminut nassuiaassissutigiuartarmagu. 

Ammip qalipaataanik immikkoortitsineq naaggaarparput, allamiuluarneq naaggaarparput, 

ingasaassiniarneq naaggaarparput, eqqunngitsumik avammut inunnik akisinnaanngitsunik qalipaasarneq 

naaggaarparput. 

Siunnersuutit marluusut tamaasa Atassummiit itigartinneqarnissaat innersuupparput. 

 


